
	[bookmark: _Hlk212473569]Ձեր 29.10.2025թ. N 1/01.3/10327-2025 գրությամբ ներկայացված ««Հայաստանի հանրապետության 2025 թվականի պետական բյուջեի մասին» օրենքում վերաբաշխում և փոփոխություններ, ինչպես նաև Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է ՀՀ 2025թ. պետական բյուջեով հաստատված ՀՀ շրջակա միջավայրի նախարարության կողմից իրականացվող «1016» և «1173» ծրագրերի համապատասխանաբար «11003» և «11004» միջոցառումներից վերաբաշխում կատարելու միջոցով 9.3 մլն դրամ հատկացնել «1155» ծրագրի  «11001. Սևանա լճում ձկան և խեցգետնի պաշարների հաշվառում» միջոցառմանը, 25.2 մլն դրամ՝ «1071» ծրագրի «11001. Շրջակա միջավայրի ոլորտում քաղաքականության մշակում, ծրագրերի համակարգում և մոնիտորինգ» միջոցառմանը՝ նախարարության աշխատակիցների արտասահմանյան գործուղումների ծախսերի ապահովման համար, իսկ 18.3 մլն դրամն ուղղել կառավարության պահուստային ֆոնդ:
Բացի այդ առաջարկվում է ՀՀ պետական բյուջեի «1155» ծրագրում ներառված «11001 Գերմանիայի զարգացման վարկերի բանկի (KFW) կողմից տրամադրվող դրամաշնորհային ծրագրի շրջանակներում ՀՀ Սյունիքի մարզի բնության հատուկ պահպանվող տարածքների կառավարման բարելավմանն ուղղված ծրագրերի իրականացում» և «32001. Գերմանիայի զարգացման վարկերի բանկի (KFW) կողմից տրամադրվող դրամաշնորհային ծրագրի շրջանակներում ՀՀ Սյունիքի մարզի բնության հատուկ պահպանվող տարածքների պահպանությունն իրականացնող պետական կազմակերպությունների կարողությունների զարգացում» միջոցառումներից նվազեցնել 469.0 մլն դրամ (որից՝ 370.0 մլն դրամ՝ դրամաշնորհային միջոցներ, 99.0 մլն դրամ՝ համաֆինանսավորում)՝ եկամուտների և ծախսերի նվազեցման սկզբունքով:
Նախագծի վերաբերյալ առկա են ներքոհիշյալ դիտարկումները.
	














	1. Նախագծով առաջարկվում է 25.2 մլն դրամ հատկացնել «1071» ծրագրի «11001» միջոցառմանը՝ նախարարության աշխատակիցների արտասահմանյան գործուղումների ծախսերի ապահովման համար: Այս կապակցությամբ նշենք, որ ՀՀ կառավարության 26.06.2025թ. N858-Ն որոշմամբ արտասահմանյան գործուղումների նպատակով լրացուցիչ հատկացվել է 26.8 մլն դրամ: Ընդ որում նշված գումարի հաշվարկներն իրականացվել էին մինչև տարեվերջ նախատեսվող արտասահմանյան գործուղումների գծով ծախսերի գնահատումների հիման վրա: Մինչդեռ Նախագծի շրջանակներում կից ներկայացված 2025թ. կանխատեսվող ծախսերի հաշվարկներում որոշ ուղղություններով (Բրազիլիա, Ուզբեկստան, Շվեյցարիա և Քենիա) ներառվել են արդեն իսկ վերոնշյալ որոշմամբ միջազգային բնապահպանական միջոցառումներին մասնակցելու նպատակով արտասահմանյան գործուղումների ծախսերը: Հետևաբար գործուղման ծախսերի գնահատումները վերանայման կարիք ունեն:
	Ընդունվել է 

    Արտասահմանյան գործուղումների ծախսերի ցանկը վերանայվել է։


	2. «1016» ծրագրի «11003» միջոցառումը ներառվել է ՀՀ 2025թ. պետական բյուջեում վերաբաշխման միջոցով (ՀՀ կառավարության 23.04.2025թ. N491-Ն որոշում): Նկատի ունենալով, որ ՀՀ կառավարության 27.12.2024 թ. N 2060-Ն որոշման 12-րդ հավելվածով հաստատված կարգի 5-րդ կետով սահմանվել է, որ գլխավոր կարգադրիչները բյուջեի կատարման ընթացքում 2025թ. պետական բյուջեով իրենց կողմից իրականացվող ծրագրերի մասով հաստատված հատկացումների շրջանակներում իրականացված վերաբաշխումների գումարները չեն կարող վերաբաշխել, առաջարկում ենք զերծ մնալ հիշյալ միջոցառումից վերաբաշխում կատարելուց:
Ելնելով վերոգրյալից և հաշվի առնելով, որ առկա է բյուջետային համակարգի մասին օրենքի 23-րդ հոդվածի 3-րդ կետով սահմանված տարեկան առավելագույն 3% սահմանաչափի մինչև տարեվերջ գերազանցելու ռիսկ, առաջարկում ենք վերաբաշխմամբ դիտարկել միայն առաջնահերթ հատկացման ենթակա՝ փաստացի ստանձնված և մինչև տարեվերջ ֆինանսավորման ենթակա պարտավորությունները` «Սևանա լճում ձկան և խեցգետնի պաշարների հաշվառում» միջոցառմանը հատկացվելիք գումարը, իսկ արտասահմանյան գործուղումների գծով ծախսերին առաջարկում ենք անդրադառնալ վերջինների գնահատումների վերանայման և նոր ուղղությունների նպատակահարմարության հիմնավորումների առկայության պարագայում և ներկա փուլում ձեռնպահ մնալ տնտեսված կամ չծախսված միջոցները կառավարության պահուստային ֆոնդ վերաբաշխելուց: Միաժամանակ բացառել «1016» ծրագրի «11003» միջոցառումից վերաբաշխումը:
	Չի ընդունվել
 Հաշվի առնելով, որ «1016»  ծրագրի «11003» միջոցառումը ի սկզբանե չի հանդիսացել ՀՀ 2025թ. պետական բյուջեով շրջակա միջավայրի նախարարության կողմից իրականացվող միջոցառում, ուստի ՀՀ կառավարության 27.12.2024 թ. N 2060-Ն որոշման 12-րդ հավելվածով հաստատված կարգի 5-րդ կետը կիրառելի չէ և «1016»  ծրագրի «11003» միջոցառման համար ՀՀ կառավարության 23.04.2025թ. N491-Ն որոշմամբ հատկացված գումարը չի կարող դիտարկվել որպես 2025 թվականի պետական բյուջեով շրջակա միջավայրի նախարարության կողմից իրականացվող ծրագրերի մասով հաստատված հատկացում (ՀՀ կառավարության 27.12.2024 թ. N 2060-Ն որոշման 12-րդ հավելվածով հաստատված կարգի 5-րդ կետով)։

	3. Ինչ վերաբերում է Գերմանիայի զարգացման վարկերի բանկի (KFW) կողմից տրամադրվող դրամաշնորհային միջոցների նվազեցումներին, ապա հաշվի առնելով, որ ներկա պահին վերաբաշխմամբ կամ նվազեցմամբ դիտարկվում են միայն առաջնահերթ հատկացման ենթակա՝ փաստացի ստանձնված և մինչև տարեվերջ ֆինանսավորման ենթակա պարտավորությունները, առաջարկում ենք «1155» ծրագրի «11001» և «32001» միջոցառումների նվազեցումները չիրականացնել (առաջարկվող նվազեցումն ուղղված է միայն նախարարության 2025թ. պետական բյուջեի կատարողականի բարելավմանը):
	Ընդունվել է


	4. Նախագծի խմբագրական բնույթի խնդիրների մասով հայտնում ենք հետևյալը.
ա/ Նախագծով առաջարկվող վերաբաշխումը կհանգեցնի 1155 ծրագրի «32001» միջոցառման տնտեսագիտական դասակարգման «5129» «Այլ մեքենաներ և սարքավորումներ» հոդվածի համաֆինանսավորման միջոցների տարեկան ճշտված չափաքանակի գերազանցմանը:
բ/ Նախագծի 3-րդ հավելվածում «469,000.0» թիվն անհրաժեշտ է փոխարինել «459,728.7» թվով, ինչպես նաև հավելվածում արտացոլել նաև մյուս ծրագրերի գծով նախատեսվող փոփոխությունները:
գ/ Նախագծի 5-րդ  հավելվածում անհրաժեշտ է ուղղել «1155» ծրագրի «11001» և «32001» միջոցառումների գործառական դասակարգումները: 
դ/ Նախագծի 8-րդ հավելվածում գնումների պլանի «1016» ծրագրի «11003» միջոցառմամբ 45261161/501 «շրջակա միջավայրի բարելավման աշխատանքներ» գնման առարկայի տողից նախատեսվում է 42,311.40 հազ. դրամի նվազեցում, այնինչ էլեկտրոնային գնումների համակարգում առկա տեղեկատվության համաձայն՝ հիշյալ գնման առարկայի ձեռք բերման մրցույթի հրավերով ամրագրված է 21,332.84 հազ. դրամ և վերջինիս տողի մնացորդը կազմում է «0» դրամ:
	Ընդունվել է












Կատարվել են համապատասխան շտկումներ։




